
Rat ir-Rikors imressaq minn Friedrich Schreiner fil-kwalita’
tieghu ta’ azzjonist tal-kumpannija intimata Gepro Limited
fil-15 ta’ Lulju, 2008, li bih u ghar-ragunijiet hemm
imsemmija, talab li din il-Qorti (a) tordna u tawtorizza li
Gepro thallas il-nlas dovut lil Khalid Al Alem skond il-
fattura mressqa minnu, ghall-finijiet tal-artikolu 402(3)(¢)
tal-Att Dwar il-Kumpanniji, u dan biex ma jibqghux jizdiedu
l-ispejjez u l-imghaxijiet fuq l-ammont fatturat; (b) ghall-
finijiet tal-istess artikolu, tillikwida |-hlas dovut lilu bhala
spejjez minfuqga fl-interess tal-istess Gepro, u tordnalha
thallsu s-somma hekk likwidata; (¢) ghall-finijiet tal-istess
artikolu, tillikwida |-management fee li jisthogqglu ghas-
servizzi li hu ta lil Gepro bejn April tal-2005 u Marzu 2006
u tul ix-xahar ta’ Jannar, 2007; (d) issib i I-intimata
Khawla Schreiner tahti ghat-telf u d-danni li huwa garrab
minhabba n-nuqqasijiet taghha bhala direttrici ta’ Gepro;
(e) ghall-finijiet tal-artikolu 402(3)(f) tal-Att dwar il-
Kumpanniji, tillikwida u tordna I-hlas lilu tad-danni
mwettgqa mill-intimata Schreiner minhabba I-imsemmija
nuqgqgasijiet taghha; (f) tghaddi biex ixxolji I-kumpannija
intimta Gepro u taghti Ordni ta’ Stral¢ fil-konfront taghha
skond id-dispozizzjonijiet tal-artikolu 402(3)(§) tal-Att dwar
iI-Kumpanniji (Kap 386 tal-Ligijiet ta’ Malta); u (g) taghti
kull provvediment iehor li jidhrilha xieraq f'dan ir-rigward u
biex tahtar stral¢jarju;

Rat in-notifika tal-atti tar-rikors lill-intimati ghall-finijiet tar-
Regolament Komunitarju rilevanti;

Rat li I-ebda wiehed mill-intimati ma ressaq Twegiba fl-atti
tar-Rikors;

Rat id-degriet taghha tal-4 ta’ Novembru, 2008, i bih
ordnat lir-rikorrent iressaq il-provi tieghu waqt is-smigh i
jmiss;

Rat in-nota mressga mir-rikorrent fil-11 ta’ Dicembru,
2008", b’dikjarazzjoni ta’ xhieda mahlufa minnu u b’bosta
dokumenti mehmuzin maghha;

! Pagg. 49 sa 79 tal-process

Rat id-degriet taghha tad-29 ta’ Jannar, 2009, li bih u fuq
talba tal-istess rikorrent, hatret lill-Assistent Gudizzjarju |-
Avukat Maria Dolores Gauci biex tisma’ x-xhieda li kien
ghad fadallu jressaq ir-rikorrent;

Rat ix-xhieda mressga quddiem |-imsemmija Assistent
Gudizzjarju waqt is-seduta tat-18 ta’ Frar, 2009;

Semghet id-dikjarazzjoni maghmula waqt is-smigh tal-5 ta’
Marzu, 2009, mill-avukat tar-rikorrent u dan ghall-finijiet
biss tas-sitt talba tieghu;

Rat id-degriet taghha tat-3 ta’ Gunju, 20097, i bih ordnat i
I-kumpannija intimata titgieghed fi process ta' stral¢ u
hatret lill-avukat Dottor Stefano Filletti bhala stral¢jarju tal-
Istess kumpannija;

Rat in-Nota mressga mill-istess stral¢jarju fit-8 ta’ Ottubru,
2009 bit-taghrif dwar il-gadi tal-hatra moghtija lilu u I-
process tal-likwidazzjoni;

Semghet ix-xhieda mressqga mir-rikorrent;
Rat I-atti kollha tal-kawza;

Rat id-degriet taghha tat-2 ta’ Frar, 2010, li bih halliet il-
kawza ghal-lum ghas-sentenza;

Ikkunsidrat:

lIli din hija azzjoni dwar pregudizzju mhux gust b’talba
ghal xoljiment u stral¢ ta’ kumpannija. Ir-rikorrent irid i,
minhabba li I-intimata Khawla Schreiner ma tridx twettaq
iI-funzjonijiet taghha bhala direttrici flimkien mieghu tal-
kumpannija taghhom intimata, |-Qorti taghti d-direttivi
mehtiega biex ma jibgax igarrab hsara u predudizzju
minhabba din |-imgiba tal-intimata. Irid li [-Qorti tawtorizza
I-hlasijiet ta’ kull dejn li ghad fadlilha thallas il-kumpannija

2 Pagg. 92 — 7 tal-process

intimata lil terzi, tillikwida I-kumpens |i jisthogqlu jithallas
ghas-servizzi li huwa ta lill-kkumpannija intimata u i
taghhom ghadu ma thallasx, issib li I-intimata tanti ghat-
telf u d-dannu li gieghed ibati minhabba n-nuqqas ta’
twettig ta’ dmir min-naha tal-istess intimata, u biex tordna
x-xoljiment u l-istral¢ tal-kumpannija intimata;

Il I-fatti_li johorgu mill-atti tal-kawza juru li r-rikorrent u I-
intimata kienu mizzewgin. Waqt iz-zwieg taghhom huma
waqgfu |-kumpannija intimata (aktar ’il quddiem imsejha
“Gepro”) fMarzu tal-1996° li kienet mahsuba |i twettaq
attivitajiet kummercjali barra minn Malta. lI-kapital
awtorizzat (u mahrug) tal-kumpannija, li kienet wahda
privata, kellu jkun ta’ ghaxart elef mitejn u tletin euro
(€10,230) maghmul minn dagstant ishma ta’ euro I-wiehed
maqgsum indaqgs bejniethom (jigifieri 5,115 sehem kull
wiehed minnhom). Il-mizzewg@in Schreiner kienu z-zewg
diretturi tal-kumpannija, minbarra li r-rikorrent kie ukoll
segretarju tal-istess;

llli fost I-attivitajiet kummer¢jali li Gepro sehhilha tikseb
kien hemm kuntratti fil-Libja. Is-servizzi moghtijin minn
Gepro fl-ahhar wiehed intemmu fi Frar tal-2006°.
Minhabba [|i ngalghu diffikultajiet dwar il-hlasijiet, ir-
rikorrent u I-intimata, flimkien mal-avukati rispettivi
taghhom u l-awditur ta’ Gepro, bdew sensiela ta’ lagghat
biex isibu tarf ta’ kif sejrin jitkomplew jitmexxew |-affarijiet
tal-kumpannija;

lIli minhabba nuqggas ta’ qbil fil-hajja mizzewga, r-rikorrent
u l-intimata nfirdu u, eventwalment f'Settembru tal-2007,
xoljew iz-zwieg taghhom. L-intimata marret tghix fil-
Germanja, izda gablu li sakemm itemmu I-kuntratti li kienu
ghadhom m’humiex maghluga, Gepro tibga’ tithaddem u
mbaghad ixoljuha meta I-kuntratti jintemmui;

[l wara li Gepro wettget u temmet il-kuntratti li kellha, r-
rikorrent u l-awditur ta’ Gepro fasslu I-konteggi dwar kull
pendenza li kie ghad fadal, fosthom il-hlasijiet dovuti lil
konsulent — wiehed Khaled EI Alem — i kien tgabbad biex

% Dok “A”, fpagg. 4 sa 19 tal-process
4 Affidavit tar-rikorrent, fpag. 50 tal-process

jghin fit-twettiq tal-kuntratti fil-Libja. L-intimata ma tatx il-
kunsens taghha biex tapprova I-imsemmija kontegdgi,
minkejja li ma merietx [-istess konteggi. Dwar kull
decizjoni li tkun trid tittiehed, ukoll I-aktar wahda semplici,
l-intimata tippretendi |i tissejjah laggha straordinarja
generali jew laqgha tal-Bord, u li Gepro thallsilha I-ispejjez
kollha tal-vjagg u l-allogg biex tigi Malta biex tattendi
laggha bhal dik;

llli minhabba n-nuqgas ta’ kunsens, Gepro ma tistax
taghlaq il-pendenzi taghha u qgieghda ¢garrab penali u
spejjez ta’ interessi kuljum. F’Lulju tal-2008, infethet din il-
procedura;

lIli ghal dak li jirrigwarda |-konsiderazzjonijiet ta’ natura
legali marbutin mal-azzjoni tal-lum, xieraq jinghad li I-
artikolu 402 tal-Att tal-1995 dwar il-Kumpanniji (Kapitolu
386 tal-Ligijiet ta’ Malta) jahseb biex jaghti rimedju lil
azzjonist ta’ kumpannija dwar il-mod kif ikun gieghed
jitmexxa x-xoghol ta’ dik il-kumpannija jew dwar xi ghamil
jew nuqqas ta’ ghamil li jkun, jew jista’ jkun, ta’ hsara jew
pregudizzju ghall-istess azzjonist jew ghall-interessi tal-
membri tal-kumpannija in generali, billi dak |-ghamil jew
nuggas ikun oppressiv. b’'mod mhux Qust jew
diskriminatorju. Bis-sahha ta’ din id-dispozizzjoni, I-ligi
tahseb ghall-ghoti ta’ rimedju lil azzjonist f'gaghda bhal din
u I-Qorti tista’ taghti d-direttivi u ordnijiet li jidhrilha xierga
u mehtiega kemm b’'mod definittiv u kif ukoll fsura
provvizorja jew interim sakemm tgharbel bir-reqga I-
kwestjoni fil-mertu®;

[l I-kliem “tmexxija tal-affarijiet tal-kumpannija” msemmija
f'dak I-artikolu jigbru fihom firxa wiesgha ta’ cirkostanzi li
jolgtu I-hajja tal-istess kumpannija, ghalkemm dan ma
jghoddx fih kwestjonijiet privati bejn membri tal-istess
kumpannija. B’'mod partikolari, din it-tmexxija tal-affarijiet
tal-kumpannija tista’ tinvolvi nuggas ta’ azzjoni jew azzjoni
fwaqtha minn xi direttur/i tal-istess kumpannija®, u

®P.A. TM 12.12.2002 fil-kawza fl-ismijiet Joseph M. Vella et vs Vella
Brothers Limited et (mhix pubblikata)

® Andrew Muscat Principles of Maltese Company Law (MUP 2007)
Chap 16, pag. 967

sahansitra fxi ¢irkostanzi partikolari, azzjoni jew nuqggas
ta’ azzjoni fwaqgtha minn azzjonisti ohrajn tal-kumpannija.

i, filwaqt Ii I-piz tal-prova tal-fatt allegat jaga’ fuq I-
azzjonist li jressaq din il-pro¢edura, huwa mehtieg ukoll li
l-azzjonist juri li I-ghamil jew in-nuggas li minnu jilminta
jkun lagat |-nteressi tieghu ta’ azzjonist, u mhux
semplicement I-interess li huwa jista’ jkollu bhala direttur
tal-istess kumpannija jew sempli¢i interess bhala kreditur
taghha’;

llli biex imgiba titgies oppressiva, diskriminatorja jew i
tnissel pregudizzju gravi, jrid jintwera mill-parti rikorrenti li
I-ghamil jew l|-omissjoni tkun oggettivament gabet jew
sejra ggibilha hsara fl-interessi taghha bhala azzjonista
tal-kumpannija. Mhux mehtieg li turi li I-ghamil fih innifsu
kien kontra I-ligi. “It should be noted that it is not
necessary for the member to show actual irregularity, an
invasion of his legal rights, a lack of probity or a want of
good faith by those in control of the company”. Jiswa
hafna li I-kejl tal-predudizzju mhux gust ikun mibni fuq
konsiderazzjonijiet oggettivi u mhux skond kif tifhimhom il-
parti li tressaq I-ilment;

lIli, meta wiehed iqis ir-ragunijiet li dwarhom ir-rikorrent
wasal biex iressaq din il-kawza, wiehed jilmah bla wisq
tbatija li I-atteggament u |-imgiba tal-intimata (ghalkemm
fiha nnifisha mhux kontra I-ligi u lanqas bi ksur sfac¢c¢at tal-
istatut ta’ Gepro) qgieghed joholqg sitwazzjoni fejn il-pizijiet
fuq Gepro geghdin jittaqqlu bla ebda raguni tajba ma kull
jum li jgerbeb (fis-sens li d-djun li Gepro lesta u ghandha I-
assi biex thallas, geghdin jithallew b’kapri¢¢ pendenti bil-
konsegwenza li geghdin jingemghu imghaxijiet u penali, u
tesponiha ghal azzjoni gudizzjarja)’. L-istess imgiba tal-
intimata gieghda ggib hsara izjed diretta lir-rikorrent bhala
azzjonist ghaliex geghda zzommu bla raguni tajba milli
jiehu dak lilu misthoqq minn Gepro. L-istess imgiba tal-
intimata geghda wkoll iggib hsara lilha nnifisha, ghaliex,

" Ibid. pag. 993

® |bid. pag. 971

° Fost dawn il-kredituri kien hemm id-Dipartiment tat-Taxxi Interni u I-
Awtorita’ Maltija ghas-Servizzi Finanzjarji , ara x-xhieda ta’ Mark
Azzopardi Holland 2.2.2010, fpagg. 133 — 5 tal-process

jimpurtaha jew ma jimpurtahiex minn sehemha fil-
kumpannija, i¢-¢ahda taghha Ili tapprova I-konteggi
geghda zzommha wkoll milli tiehu s-sehem taghha minn
Gepro. Fuq kollox, minhabba li din il-qaghda tnisslet bla
ma tista’ tkun rimedjata b’mod iehor (minhabba li, skond I-
istatut'® la tista’ tissejjah laggha straordinarja u langas
tista’ titlagga’ laqgha tal-Bord tad-diretturi) [-Qorti tasal
ghall-fehma li I-imgiba tal-intimata hija tassew wahda li
oggettivament qieghda tohloq pregudizzju mhux Just
kontra r-rikorrent, minbarra li tikkostitwixxi nuggas mhux
gustifikat ta’ tmexxija b’ghaqgal u hila tad-dmirijiet taghha
fl-affarijiet ta’ Gepro li I-intimata mistennija li turi bhala
direttur tal-istess™. Dan jinghad minbarra I-fatt li bejn ir-
rikorrent u l-intimata ma fadal I-ebda hjiel ta’ rispett jew
fiducja reciproka li mgar thalli li Gepro ttemm il-hidma
kummergjali li fadliha'?;

lIli dan kollu qgieghed jinghad fid-dawl tar-rimediji li din il-
Qorti ntalbet li taghti — u li fparti minnhom diga’ pprovdiet
ghalihom bid-degriet taghha li tgieghed lil Gepro tant
procedura ta’ stral¢. II-Qorti setghet tara li bejn ir-rikorrent
u l-intimata nibet stat ta’ nuqgas ta’ kollaborazzjoni
fkollox, u minghajr I-icken dubju nhalaq xenarju maghruf
bhala “deadlock” bejniethom fejn tidhol it-tmexxija ta’
Gepro. Imma huwa maghruf li gaghda bhal din ma taghtix
lok ghar-rimedju ta’ stral¢ taht I-artikolu 402, imma taht id-
dispozizzjonijiet usa’ msemmija fl-artikolu 214 tal-Att™. L-
azzjoni li 1-Qorti ghandha quddiemha Illum tressqet
specifikatament taht |-artikolu 402. Ghalhekk huma biss
ir-ragunijiet serji u gravi mahsubin f'dak I-artikolu, u mhux
ragunijiet ohrajn li jistghu jintlagghu taht l-artikolu 214
imsemmi, li jridu jezistu biex il-Qorti tasal biex taghti r-
rimedju estrem tax-xoljiment u stral¢ tal-kumpannija
fazzjoni bhal din;

llli fid-dawl tal-konsiderazzjonijiet li saru qabel u ta’ dak i
hared mill-provi, maghdud ukoll il-fatt li, kieku ma kienx

1% Klawsoli 10(¢) u 12, fpagg. 12 u 15 tal-process

™ Victor Joffe Minority Shareholders: Law, Practice and Procedure
gButterworths, 2000), fpagg. 183 -5

2 Ara P.A. RCP 31.5.2007 fl-atti tar-Rikors fl-ismijiet Emanuel sive
Noel Magri vs Magri & Zammit Operations Ltd et

'3 Muscat op. cit. pagg. 1030 — 1

ghall-intransigenza mhux misthoqqa tal-intimata, Gepro
kienet sejra tkun xolta xorta wahda, il-Qorti sejra
tikkunsidra dik it-talba tar-rikorrent bhala mibnija fuq
raguni tajba;

llli jrid jinghad |i dwar bosta mit-talbiet tar-rikorrent kien
hemm 2zvilupp waqt li I-kawza kienet miexja. Dan gara
ghaliex, bis-sahha tal-provvediment li tat il-Qorti fGunju
tal-2009 permezz tal-hatra ta’ stral¢jarju, dan sehhlu jigbor
u jillikwida I-attiv u I-passiv ta’ Gepro u hejja pjan li bih
waqqaf uhud mic¢-¢irkostanzi li kienu geghdin jixorbu I-assi
ta’ Gepro u hallas xi krediti li wkoll kienu geghdin inaqqru
mill-istess assi. Gepro ma kinitx fi stat ta’ insolvenza™®.
Jirrizulta li l-istess stral¢jarju wettaq ukoll ezercizzju tal-
gasma tal-assi bejn l-azzjonisti, b’mod li illikwida wkoll
sehem [-intimata. Is-sehem likwidat spettanti lill-intimata
tqgeghed b’Cedola ta’ depozitu taht I-awtorita’ tal-Qorti fl-
interessi tal-istess intimata™. Ir-rikorrent accetta |-
imsemmi ezer¢izzju u rratifikah fAwissu tal-2009
minghajr ebda rizerva. Dan l|-ezercizzju ghalhekk jolqot
bosta mit-talbiet tar-rikorrent;

llli fid-dawl ta’ dak li ssemma’ I-ewwel, it-tieni u t-tielet
talbiet tar-rikorrent jinsabu sodisfatti u I-Qorti m’hemmx
ghalfejn tgishom aktar, hlief kif sejjer jinghad aktar ’l isfel
dwar ir-raba’ u I-hames talbiet tieghu;

i fir-raba’ u I-hames talbiet, ir-rikorrent irid li |-Qorti
tipprovdi ghall-hlas lilu tal-kumpens minhabba I-imgiba
oppressiva jew mhux gusta tal-intimata. Dawn it-talbiet
jinbnew fuq I-artikolu 402(3)(f) tal-Kap 386. Jidher Ii I-
pretensjonijiet tar-rikorrent f'dan ir-rigward jikkonsistu fit-
telf li garrab hu personalment bhala azzjonist u fdak li
garrbet Gepro (li minnu, bhala azzjonist, jippretendi nofs I-
ammont |i sejjer ikun likwidat) minhabba t-tnikkir tal-
intimata®’.  1I-Qorti tgis, madankollu, li r-rikorrent baga’
jitlob il-hlas tal-imghaxijiet ghal zmien ukoll wara li kien sar
il-hlas mill-istral¢jarju (FSettembru tal-2009). Ladarba r-
rikorrent ma ghamel I|-ebda rizerva ghall-pjan tal-

* Ara rendikont tal-istraléjarju fpagg. 100 — 1 tal-process

'* Cedola Nru. 1534/09 fpag. 144 tal-process

'8 Dikjarazzjoni fpag. 108 tal-process

7 Xhieda tar-rikorrent 2.2.2010, fpagg. 129 sa 131 tal-process

likwidazzjoni u I-gasma mfassal mill-istral¢jarju, hija tqis li
b’sehh minn dak inhar, inqatlet kull obbligazzjoni li setghet
kienet ghadha pendenti u maghha kull raguni biex jibga’
jingema’ l-imghax;

[lli mill-bqgija, hija misthoqqa I-pretensjoni tar-rikorrent dwar
id-dewmien fil-hlas dovut lilu kif fuq inghad sa gabel ma
tfassal u ngabel il-process tal-likwidazzjoni tal-assi ta’
Gepro. L-effett ta’ dak id-dewmien hu I-hlas ta’ mghax'®.
Ghalhekk, fuq il-prospett mahdum mir-rikorrent innifsu®®,
iI-Qorti gieghda tillikwida d-danni mg@arrbin minnu
minhabba I-imgiba tal-intimata fis-somma ta’ ghaxart elef
mitejn u sebgha u sebghin euro u disghin ¢entezmi
(€10,277.90) bhala danni mgarrbin direttament minnu
bhala azzjonist u erbatax-il elf hames mija u wiehed u
disghin euro u tletin ¢entezmi (€14,591.30) bhala sehemu
bhala azzjonist mid-danni mgarrbin minn Gepro minhabba
l-imgiba tal-intimata;

lIli ghalhekk, ir-raba’ u I-hames talbiet tar-rikorrent sejrin
jintlaqghu kif hawn imfisser;

Ghal dawn ir-ragunijiet, il-Qorti gieghda taqgta’ u tiddeciedi
billi:

Tastjeni milli tibga’ tqgis izjed I-ewwel tliet talbiet tar-
rikorrent, u dan minhabba li gew ezawriti matul iz-zmien li
kienet miexja I-kawza;

Tilga’ r-raba’ talba tar-rikorrent billi ssib li I-intimata
Khawla Schreiner hija responsabbli ghat-telf u d-danni
mg@arrbin mir-rikorrent minhabba |-imgiba taghha bhala
direttur fil-kumpannija intimata Gepro Limited;

Tilga’ I-hames talba tar-rikorrent billi tillikwida d-danni
minnu mgarrba kif fug imghad fis-somma ta’ erbgha u
ghoxrin elf tmien mija u disgha u sittin euro u ghoxrin
centezmi (€24,869.20), u tikkundanna lill-intimata Khawla
Schreiner thallsu I-ammont hekk likwidat;

8 Artt. 1139 sa 1141 tal-Kap 16
¥ Dok “FS1”, fpagg. 112 — 3 tal-process

Tastjeni milli tqis aktar is-sitt talba tar-rikorrent fid-
dawl tad-degriet taghha tat-3 ta’ Gunju, 2009, li ghandu
jitgies li jaghmel parti minn dan il-provvediment, izda
tordna lir-Registratur tal-Qrati sabiex, fi zmien ghaxart (10)
ljiem mid-data ta’ dan il-provvediment, jibghat kopja tieghu
u tal-imsemmi degriet lir-Registratur tal-Kumpanniji ghall-
finijiet u effetti kollha tal-ligi;

Tordna Ii l-intimata Khawla Schreiner thallas l-ispejjez ta’
din il-pro¢edura.

< Sentenza Finali >

